
lubu’ na’ Itaal

makarux na’ maliku ’1” Yawi1’. mapusal cu’ qutux cu’ kaal la ga, magal
cu’ humaynas ni’ hiya’ cu’ tugal cu’ kaal cu’ glug niya’ la. lumanglung cu’
kingiyanux nku’ tugal niya’ ka’ ululaqi’. makarux ’1i” matawwaw ku’
masasi’ahag 1’ kariariax. payux ku’ pinumuwa’ naha’ ka singut, a’ utaq.
payux uwiy ku’ sinan naha’ ka sababul ru nguw ru aruwa’ naha’ sibaynay
kahabag. ini gagagawh ku’ waw na’ imu naha’ ga, mati’ ’i’ musa’ 1’
matagasayhu ’1” Yawi’. ani maqaqawh ku’ waw nku’ rarusa’ ka masasi’ahag
ka hani ga, asikina ga ini naha’ ungii 1’ nababalaiq pasibaq ’i’ makibaq cu’
kai’ nku” Matu’uwal ru lubu’ ku’ ulaqi’ naha’. tiku ulaqi’ niya’ ka Amuy ga,
balaiq niya’ cubalay ’1’ musa’ ’1” makibaq cu’ lubu’. kalun ni” Amuy ’1’
yaya’ niya’ maha’, hacuwalun kabalay ku’ lubu’ ini ga hacuwalun ’1°
umiyup?

cyukun ni’ yaya’ ’1” Amuy maha’, kinbalay na’ buwiqa’ ka lubu’ ga
san nku’ Matu’uwal maha’ lubu’. umiyup su’ cu’ lubu’ ga, asi ga ini ka
ayhung ku’ hanang niya’. balaiq cubalay 1’ gumlug cku’ quwas na’
Matu’uwal ku’ lubu’. mananananaq ru balaiq pungan cubalay ku’ hanang
niya’. payux tikay ku’ kinbalay na’ buwiqa’ ka lubu’. hma’ na’ lubu’ ga,

sikabalay na’ tihhi’ ru gkugan naha’ ku’ kaciyuciyu la ru bahlan na’ siniyug

la. umiyup la ga, paskalgan ku’ siniyug ’i’ pasihuban ru yupan la ga payux
ku’ hanang niya’ la.

nanabakis cu’ cunga’ ga, balaiq nku’ Matu’uwal ku’ tilubu’. balaiq ’1’
musa’ ’1’ sumbalaiq cu’ kakanayril ini ga mamaliku ru manhahiyu ’1’
makaal na’ lubu’. ukas na ku’ lubu’ cu’ cunga’ ga’, pungan su’ ku’ hanang
maha’ wung! wung! ga yani cubalay ku’ hanang na’ lubu’. balaiq ’1” pungan
cubalay. sipasiyaq na’ Itaal nanaq ku’ lubu’. ani nabakis ini ga ulaqi’ ga
balaiq ’1” umiyup cu’ lubu’. kiya ku’ sipaglug cku’ qauwas ka lubu’ san
naha’ maha’ yugi’ na’ lubu’. mahananu ga umiyup cu’ lubu’. mahananu ga
liliqun ku’ kukuy in1 ga mastatayl. kiya ku’ pisaniq na’ gaga’ na’ umiyup
cu’ luba’. inha’ ga magalakam, qumaluwaap ru kiya ku’ manahuqil ka waw
ga ini ’1” umiyup cu’ lubu’. balaiq 1> umiyup cu’ lubu’ ’1” sumayu’ cu’
makaal uwiy.

asikina ga ini kapayux ’1’ tilubu’ ku’ Matu’uwal ka hani la. kiya tikay
na ku’ nabakis ka humaynays cku’ mamatuu’ cu’ lalapgan cu’ kaal 1’
baq ’1’ tilubu’ na. ayhung cubalay san na’ kinabahan na’ Matu’uwal ku’
musa’ 1’ makibaq cu’ tilubu’. musa’ ’1” sumbalaiq na’ lubu’ku’ kanayril ru

maliku ga, tatuhi’ cuqaang maha’ ku’ kinabahan nku’ Matu’uwal..

